
Il-Pulizija 
(Sp Jeffrey Cilia) 

vs 
Petru Ciocirlan, iben Ivan, 
imwieled Cimislia, Moldova 

fl-20 ta’ marzu, 1980 
u 

Iulia Perecemli, bint Pavel, 
imwielda Chisinau, Moldova 

fis-27 ta’ jannar, 1982 
u 

Alexandru Lutoc, iben Nikolai, 
imwieled Cimislia, Moldova 

fil-31 ta’ diċembru, 1979 
u 

Tatiana Turcan, bint Jorgi, 
imwielda Cimislia, Moldova 

fit-8 ta’ april, 1988 

Il-Qorti, 
Rat l-akkużi kontra l-imputati – 
1. talli fis-7 ta’ ġunju, 2006, f’Malta, iffalsifikaw, biddlu, jew 
għamlu xi tibdil f’passaport jew użaw jew kellhom 
għandhom passaport li huma kienu jafu li ġie ffalsifikat, 
imbiddel jew li sar xi tibdil fih; 
2. talli fl-istess data, ħin, lok u ċirkostanżi, f’Malta, 
xjentement għamlu użu minn dokument iffalsifikat; 
3. talli fl-istess data, ħin, lok u ċirkostanżi, f’Malta, bħala 
persuni li embarkaw jew disembarkaw minn Malta, taw 
jew ġiegħlu li jingħata xi prospett falz, dikjarazzjoni falza 
jew tagħrif ta’ fatti foloz u\jew taw lill-Uffiċjal Prinċipali ta’ l-
Immigrazzjoni nformazzjoni falza. 
 
Rat il-verbal tas-seduta tat-8 ta’ ġunju, 2006 fejn l-imputati 
ammettew l-akkużi miġjuba kontra tagħhom. 
 
Semgħet lill-prosekuzzjoni u lill-avukat ta’ l-imputati dwar 
il-piena. 
 
Għaldaqstant, issib lill-imputati ħatja tal-akkużi miġjuba 
kontra tagħhom.  Rat  
l-artikolu 189 tal-Kodiċi Kriminali, l-artikolu 5 tal-Kapitolu 
61 tal-Liġijiet ta’ Malta u l-artikolu 32(1)(ċ) tal-Kapitolu 217 
tal-Liġijiet ta’ Malta u tikkundanna lil kull wieħed mill-
imputati għal sena priġunerija.  Rat l-artikolu 28A tal-
Kodiċi Kriminali u tordna li tali piena ma sseħħ ħlief jekk l-
imputati jikkomettu reat ieħor li għalih hemm  
il-piena tal-priġunerija fi żmien sentejn mil-lum.   

